ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՉԵՌՆՈԳՈՐԻԱՅԻ ԿԱՌԱՎԱՐՈՒԹՅԱՆ ՄԻՋԵՎ ԿՐԹՈՒԹՅԱՆ, ԳԻՏՈՒԹՅԱՆ ԵՎ ՆՈՐԱՐԱՐՈՒԹՅԱՆ ՈԼՈՐՏՆԵՐՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ 

	1. ՀՀ արտաքին գործերի նախարարություն
	21.10.2024 թ.

	
	N 1111/56047-24

	ՀՀ վարած արտաքին քաղաքականության տեսանկյունից՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Չեռնոգորիայի կառավարության միջև կրթության, գիտության և նորարարության ոլորտներում համագործակցության մասին» համաձայնագրի ստորագրումը, ինչը նշանակալի քայլ է կրթության, գիտության և նորարարության բնագավառներում երկու երկրների միջև համագործակցության հաստատման, փորձի փոխանակման և ապագայում երկուստեք փոխշահավետ ծրագրեր իրականացնելու համար: 
	Ընդունվել է ի գիտություն:


	2. ՀՀ արդարադատության նախարարություն
	02.12.2024 թ.

	
	N /14.2.3/48865-2024

	Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
Համաձայնագրի 6-րդ հոդվածը սահմանում է, որ Կողմերը փոխանակվելու են տեղեկություններով ու փաստաթղթերով՝ երկու երկրներում տրված կրթության վկայականների և որակավորումների ճանաչման գործընթացում: Եթե Համաձայնագրի 6-րդ հոդվածում նշված տեղեկությունների ու փաստաթղթերի շրջանակում փոխանցվելու են անձնական տվյալներ, այդ թվում՝ կոնկրետ անձի կրթության վկայականի վերաբերյալ տվյալներ, ապա այդ դեպքում առկա է լինելու Կողմերի պատասխանատու պետական մարմինների միջև անձնական տվյալների փոխանցում, և նման պարագայում Համաձայնագիրը ենթակա կլինի վավերացման՝ ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված պահանջից, այն է՝ ՀՀ պետական մարմիններն իրենց տնօրինության տակ գտնվող անձնական տվյալները կարող են փոխանցել օտարերկրյա պետական մարմիններին միայն վավերացված միջազգային պայմանագրերի շրջանակներում:  
	Ընդունվել է ի գիտություն:





	3. ՀՀ ֆինանսների նախարարություն
	17.12.2024 թ.

	
	N 02/5-2/27011-2024

	Համաձայնագրի նախագծի Հոդվածներ 
5-ում, 7-ում և 9-ում առկա են Հայաստանի Հանրապետության համար ֆինանսական պարտավորություններ նախատեսող դրույթներ՝ պետական բյուջեի ծախսերի ավելացման գծով:
	Ընդունվել է ի գիտություն:


	4. ՀՀ պետական եկամուտների կոմիտե
	05.12.2024 թ.

	
	N 01/5-4/77111-2024

	Համաձայնագրի նախագծի առնչությամբ առաջարկություններ և դիտողություններ չկան։
	Ընդունվել է ի գիտություն:


	5. [bookmark: _GoBack]ՀՀ պետական գույքի կառավարման կոմիտե
	27.11.2024 թ.

	
	N 01/12.7/7443-2024

	 «Հայաստանի Հանրապետության կառավարության և Չեռնոգորիայի կառավարության միջև կրթության, գիտության և նորարարության ոլորտներում համագործակցության մասին» համաձայանգրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:




